
Prof. Dr. Fatmira MUSA

KONTRIBUTI IISA BOLETINIT NE ORGANIZIMIN
DHE DREJTIMIN E KRYENGRITJES SE VITIT 1910

Né fjalén e tij mbajtur né Kuvendin e Ferizajt, korrik
1908, Isa Boletini, vuri theksin né kushtet q& u duheshin véné
turqve té rinj, né pérgjigje t& bashképunimit kundér regjimit
absolutist t& sulltan Abdyl Hamitit. Nuk u duhet zé€né besé
premtimeve té tyre aq té pérgjithshme dhe té papércaktuara por
duhet t'u vémé kusht autonominé e Shqipérisé, sepse pa kété
vendi yné do té vazhdojé té persekutohej edhe prej turqve té
rinj. Shumé shpejt parashikimi i tij do té béhej realitet.'

Paskonsolidimit t& pozitave te tyre né pushtet menjéheré
Turqit e rinj shpallén programin e “osmanizmit™ g& nuk ishte
gjé yeter vegse vijim i politikés s€ vjetér pér asimilimin e
kombésive jo turke, ¢ka i kundérvihej kérkesés sé shqiptaréve
pér autonomi, lévizjes kulturore dhe arsimore e pérhapur né
té katér vilajetet shqiptare. Kursi 1 ashpér tatimor qé filluan té
zbatonin xhonturqit, ¢armatimin e dhunshém ndaj shqiptaréve
st dhe ligji 1r1 mbi shérbimin ushtarak, e ¢uan I. Boletinin né
pérfundimin se shqiptarét duhej t¢ vazhdonin té€ kérkonin té

drejtat e tyre me ané té luftés sé armatosur’.

1 La Nazione Albanese. 31 mars 1911, viti 15, nr, 6.
2 Archivo Centrale dello Stato, Roma (mé tej: ACSR), Fondi i MPJ té Italisé.
Relacion 1 konsullit italian Galanti né Shkup mbi gjendjen né Shqipéri né

I lidhur ngushté me masat fshatare. Isai ge ndér té parét
udhéheqés t&¢ Lévizjes Kombétare Shgqiptare qé doli hapur
kundér politikés antishqiptare té turqve té rinj, qé shpalosén
menjéheré pas ngjitjes sé tyre né pushtet. Ai mbéshteti l1évizjen
e gjeré antiosmane té krahinave té ndryshme dhe iu vu punés
pér organizimin e qéndresés popullore. Sé bashku me kreré
té krahinave Mitrovicé, Pejé, Prizren, Gjilan. Ferizaj. menduan
qé né néntor 1908  t¢ mblidhnin njé kuvend kombétar né
Ferizaj, ku t& pérfaqésoheshin t¢ gjitha krahinat e Shqipérisé
dhe t& bisedohej pér ¢éshtje shumé té réndésishme’. Kuvendi
nuk arriti t¢ mblidhej pér shkak se xhonturqit rané né gjurmé
t&¢ pérgatitjeve, kapén dhe zhdukén telegramet duke penguar
lajmérimet e krahinave té tjera. Por nuk u mjaftuan me kaq. Ata
nisén t&€ marrin masa pér té neutralizuar apo eliminuar fizikisht
Isa Boletinin q¢ sipas ishte njéri ndér organizatorét kryesoré té
késaj 1évizje e po béhej pengesé né kété periudhé té mbretérimit
t¢ Hyrjetit®.

(’nuk do t’i premtonin, grada, pasuri, ushtruan presion
mbi familjen etj. pér ta ménjanuar nga rruga e rezistencés por
nuk 1a arritén qéllimit. Premtimeve té tyre ai u pérgjigj se nuk do
té€ luftonte pér t& fituar privilegje, por kundér padrejtésive qé i
béheshin popullit t€ vet té cilat nuk i kishte duruar asnjéheré.®

Fundi i vitit 1909, i gjeti shqiptarét e Kosovés dhe vise
té tjera t&€ Shqipérisé né pozit€é konfrontuese me politikén e
ndjekur nga turqit e rinj.

vitet 1908-1910, drejtuar MPJ té Italis€. Shih dhe né F. Musaj, Isa Boletini,
Tirané: 2004, f. 60.

3 Archives du Ministere des Affaires Etrangeres de France, Correspondece
politique et consulaire (mé tej: AMAE), Raport i konsullit francez, Krajevski
né Shkup, ministrit t¢ Punéve t& Jashtme té Francés, Pishon, 29 néntor 1908.
4 Po aty.

5 Arkivi Qendror Shtetéror — Tirané (mé tej: AOSH), F. 74, D .4.

6 ACSR, Relacion i konsullit Galanti né Shkup, MPJ né Romé.

Pér té shtypur ¢do tentativé te shgiptaréve pér kryengritje,
né drejtim té€ Boletinit dhe krahinave té tjera t¢ Kosovés, u
ndérmor né tetor 1908 dhe shkurt — mars 1909, ekspedita
ndéshkimore e Xhavit Pashés.” Por kjo ndérmarrje e Portés sé
Larté, jo vetém qé€ nuk arriti t€ asgjésonte I. Boletinin dhe t&
shtronte popullsiné e krahinave té Mitrovicés, Pejés, Prizrenit
etj, pérkundrazi shtoi pakénaqésiné edhe né treva t€ tjera ku
al kaloi. Veg késaj shpallja e njé séré masash dhe ligjesh
kufizuese té geverisé si; ndalimi 1 mbajtjes s€ arméve té reja, ligji
mbi rekrutimin e pérgjithshém, vendosja e taksave té€ reja, ligji
kundér veprimtarisé s¢ Kklubeve kombétare, kundér alfabetit
kombétar dhe gjuhés shqipe, ¢uan né thellimin e kontradiktave
midis popullit shqiptar dhe sunduesve té rinj osmané, rritén
pakénaqésiné e masave popullore né krahina té ndryshme.
Gjendja né Shqipéri sipas njé vézhguesi t€ huaj né fillim t€ vitit
1910, paraqite] e pasigurt, e turbullt, kudo gjakrat ishin ndezur,
kudo ndihej pakénaqgésia. Konflikti midis Komitetit xhonturk
dhe shqiptaréve ishte béré mé i mprehté dhe akut.®

Gjendjen e krijuar Isa Boletini dhe atdhetaré té tjeré
né Kosové e vlerésuan si té€ pérshtatshme pér organizimin e njé
kryengritje té re®. Pérpjekjet e tyre né fund té vitit 1908 e gjaté
vitit 1909 pér té bashkuar l1évizjen e krahinave té ndryshme né
njé lévizje té vetme, patén shumé réndési. Ato qené njé pérvojé
e miré pér organizimin e métejshém t€ lévizjes sé armatosur
pér ta nxjerré até€ nga kuadri lokal dhe pérta ngritur até né njé
lévizje té pérgjithshme.

Késhtu, I. Boletini, [. Seferi, e prijés té tjeré té¢ Vilajetit
t¢ Kosovés shprehén domosdoshmériné pér organizimin e njé
kryengritje 1€ pérgjithshme, kundér turqve té rinj me kérkesé
kryesore autonominé e Shqipérisé.

7 Po ary

8 Po aiyv.

9 Ceniralen Derzaven Istorigki Archiv. (mé tej: CDIA), Sofje.Letér e agjen-
sis€ tregtare bullgare né Shkup. MPJ, 12 mars 1909.

Né muajt e fundit t€ vitit 1909 dhe pranverén e vitit
1910, Isa Boletini do té pérkushtohej me té gjitha forcat si
né pérgatitjen e kryengritjes ashtu dhe né udhéhegjen dhe
drejtimin e veprimeve luftarake té saj.

Pasi pértériu lidhjet e krijuara gjaté vitit 1909, ai do té
shkelte krahiné mé krahiné ku do té kontaktonte dhe krijonte
lidhje me kreré dhe pari té krahinave té ndryshme. Krahas
késaj pér té siguruar njé mbéshtetje sa mé té gjeré, ai dhe kreré
té tjeré t& Malésisé sé Gjakovés, té Pejés, té Dec¢anit vendosén té
organizojné njé€ kuvend né Verrat e .lukés ku do té ftoheshin té
merrnin pjesé edhe pérfagésues té krahinave té tjera, shtresa té
gjera té popullsisé qytetare. pér té lidhur besén pér lufté kundér
turqve té rinj dhe pér té¢ shprehur géllimet e kryengritjes'’.

Ndérsa pérgatitjet pér kryengritje vazhdonin, né mars
1910, né Pejé, Mitrovicé, Vugitérné e Llap, populli u ngrit
kundér veprimeve arbitrare té autoriteteve lokale osmane, duke
plagosur mytesarifin e Pejés dhe vrané komandantin Reshat
beun. Autoritetet osmane vendosén shtetrrethimin né sanxhakun
e Pejés dhe népérmjet masave té rrepta ushtarake, u léshuan
pér té shuar vatrat e géndresés n€ Kosové. N¢ situatén e krijuar,
grupi 1 kryengritésve ne Vugitérné dhe Gjilan té€ drejtuar nga
I.Seferi, 1dérguan njé letér 1. Boletinit, ku kérkohej té vepronte
me shpejtési né lidhjen e besés e tu jepte fund pérgatitjeve se
koha nuk priste!'. Né fund té marsit [. Boletini dhe 1. Seferi
organizuan njé& mbledhje, kuu trajtuan probleme té pérgatitjes
sé kryengritjes.

Né fund té muajit prill, I. Boletini, Hasan Hysen
Budakova, Sulejman Batusha, thirrén kuvendin e Verrave té
Llukés. Né fjalén e tij I. Boletini theksoi réndésiné qé kishte
mbéshtetja dhe shtrirja e kryengritjes jo vetém né Kosové
por edhe mé gjeré. Gjithashtu ai do t€ nénvizonte se lufta e

10 AQSH, F.74. D 4.
11 Po ary.

shgiptaréve kundér turqve té rinj nuk drejtohej vegse kundér
taksave dhe arbitraritetit té autoriteteve osmane por kishte
pikésynime mé té larta, pér ¢lirim kombétar dhe shogéror.
Pér realizimin e kéti) qéllimi u béri thirrje pjesémarrésve né
Kuvend t’i bashkoheshin kryengritjes se vetém kjo rrugé do té
sillte né vend té drejtat e shqiptaréve.'?

Veg territorit t€ Kosovés I. Boletini dhe udhéheqés
té tjeré béné pérpjekje q¢ me ané té dérguarve té tyre, pér ta
shtriré kryengritjen né Malésiné e Mbishkodrés. Dibér, Mat, né
Shqipériné e Jugut etj."* Fryma e kryengritjes kishte pérfshiré
edhe Gostivarin dhe Lumén.

Krahas pérgatitjeve brenda vendit, Isa Boletini, H. Ferri
kreré té Llapit dhe Shalés, béné pérpjekje pér t€ siguruar
mbéshtetje nga jashté. Pér kété iu drejtuan konsullit serb né
Prishtiné si dhe dérguan njerézit e tyre né Rashké, ku kérkuan
ndihmé né armé dhe municion, por pa rezultat. Pérkundrazi
geveria serbe do t’u sugjeronte serbéve té Kosovés t'u ndihnin
forcave osmane kundér kryengritése.

Me gjithé kundérshtimin e fort€é té deputetéve
shqiptaré né parlamentin turk pér mbrojtjen e té drejtave té
shqiptaréve dhe pér té penguar dérgimin e forcave ushtarake
kundér kryengritésve, geveria osmane vendosi pér té shtypur
kryengritjen me forcén e arméve.

Ministria e Luftés dhe ajo e Punéve té Brendshme,
hartuan planin e operacionit luftarak. i cili do té zbatohej e
komandohe) nga Shefget Turgut pasha.'

12 Risto LI Siliqi, Pasqyvré e ditéve 1é pérgjakshme né 1€ pestin shekull 1é
Shqipérisé se robnueme. Libri 1, Trieste: 1912, £.19-20.

13 Dielli, Boston Mass. nr 20, 2 majl1910, f. 2.

14 ACSR. Relacion i konsullit italian Galanti né Shkup, Mbi gjendjen né
Shqipéri né vitet 1908-1910. MPJ né Romé.

N& fund t€ muajit prill forcat osmane u pérqendruan né
Shkup dhe né territoret e Prishtinés. Pejés, Gjakovés e Gjilanit.

Duke vlerésuar drejt lévizjen e forcave osmane, 1.
Boletini. 1 Seferi e udhéheqés té tjeré kryengrités zbuluan
planin e tyre e mbi kété bazé pérqendruan forcat kryesore
kryengritése né dy drejtime kryesore: grupi i paré nén
udhéheqjen I. Boletinit, Hysen Budakovés dhe Sulejman
Batushés pér té penguar depétimin e forcave osmane né drejtim
t€ rrugés Ferizaj- Prizren. u 'drejtuan pér té zéné Grykén e
Carralevés, ndérsa Idriz Seferi me kryengritésit e Kazasé sé
Gjilanit, Kumanovés e Preshevés zuné grykén e Kaganikut. Zénia
e dy grykave dhe shpérndarja e forcave kryengritése né pikat
mé strategjike té tyre, do t'u shkaktonte njé séré véshtirésish
forcave ushtarake osmane duke penguar bashképunimin
midis grupforcave té€ tyre, duke penguar lévizjen e trenave pér
furnizimin me veshmbathje e mjete té tjera. Pérballé késaj
situate t& véshtiré Shefqet Turgut Pasha u detyrua té vinte né
dijeni Portén e Larté e té kérkonte pérforcime té reja. Késhtu,
mé 28 prill ai dha urdhér pér mésymje kundér mbrojtésve té
Kaganikut.!> Pér dy dité me radhé, pérmes luftimesh té ashpra,
kryengritésit béné nj€ géndresé¢ té¢ forté duke 1 detyruar
forcat osmane t&¢ zmbrapseshin dhe t’i vinin né véshtirési disa
heré. Pérballé forcave armike gjithnjé né rritje, t€ pajisura me
mjetet luftarake t€ kohés, kryengritésit u detyruan té léshonin
grykén e té térhigeshin drejtim té Anamoravés duke vazhduar
géndresén. Pasi shtiu né doré grykén e Kaganikut, Shefqet
Turgut Pasha e pérgendroi vémendjen pér organizimin e
sulmit né Grykén e Carralevés, pa léné ménjané ndjekjet kundér
forcave kryengritése né viset e Moravés s¢ Epérme dhe zonén e
Karadakut.

Krahas forcave ushtarake té grumbulluara né Ferizaj,
ai vuri né veprim divizionin e Mitrovicé€s dhe garnizonin e

1S Po aty.

Prizrenit. Nén pretekstin se operacionet luftarake po ecnin
ngadalé, drejtimin e veprimeve luftarake e mori Ministri i
Luftés Mahmut Shefqet Pasha. '

Né betején pér mbrojtjen e grykés sé Carralevés do té
spikatnin aftésité e 1. Boletinit edhe si komandant ushtarak
popullor. Pér zhvillimin e drejtimin e veprimeve luftarake ai
hartoi dhe zbatoi njé taktiké té€ zhdérvjellté dhe vepruese duke
manovruar me shpejtési. zgjuarsi né rrethana té€ krijuara. Nén
udhéheqjen e tij. kryengritésit e filluan mbrojtjen duke sulmuar
kolonat armike nga pozicionet mé té favorshme, me kujdesin
pér mbrojtjen ¢ sa mé shumé jeté¢ njerézore dhe té kursimit té
municionit. Ashtu si kryengritésit e Kaganikut edhe mbrojtésit
e Carralevés shirytézuan terrenin e favorshém dhe taktikén e
luftés popullore duke detyruar forcat osmane té térhigeshin
disa heré me humbje &€ shumta njerézore dhe armatime. Kjo
e detyroi Mahmut Shefget Pashén € kérkonte armépushim
dy ditor. Komanda osmane e shfrytézoi armépushimin pér
shtimin e radhéve me forca t& reja dhe riorganizimin e tyre,
duke pérgatitur ofensivén e re e cila filloi mé 10 ma;j.

Drejtimi 1 kryengritésve me mjeshtéri nga 1.Boletini dhe
udhéheqés 1€ teré kryengrités. né sulme dhe kundérsulme, 1
shtyné oficerét turq té¢ mendonin se ata udhéhigeshin nga
njeréz 1€ shkolluar dhe specialisté (& zot. gé sipas tvre nuk mund
t€ ishin shqiptaré."” Kété vierésim do ta theksonte edhe konsulli
francez né Shkup kur né njé raport shkruante se:” kryengritésit
luftonin sipas njé plani té caktuar e € parapérgatitur. sipas njé
taktike mjaft & pérpunuar.”™ Pas luftimesh té ashpra e té
shtrira né njé front shumé té gjeré ku kryvengritésit luftuan me
njé guxim ¢ mbinjerézishém dhe pas njé géndrese té forté,

16 Po arv: F.Musa), vep e pérm.
17 AMAE. Nxjerrur nga gazeta”Le Progres de Salonique™. maj 1910.

18 AMAE_ Raport i konsullit francez Kalvini né¢ Shkup. MPJ sé Francés 13
maj 1910.

lané né fushé té betejés shumé té vraré e t& plagosur. N& kété
situaté Isa Boletini, Hasan Hysen Budakova pér shkak se raporti
i forcave ndryshonte gjithnjé mé shumé né dobi té armikut e
pakésimit t€ municioneve dhe mungesés sé ndihmés nga grupet
e tjera kryengritése, vendosén té ganin rrethimin gé po béhej
gjithnjé e mé kércénues pér ta.

Megjithése i plagosur mé 11 maj. Isai organizoi
operacionin pér ¢arjen e rrethimit dhe largimit té kryengritésve
né drejtim té Drenicés dhe Ana Moravés.

Pas thyerjes sé kryengritésve, geveria osmane urdhéroi
Shefget Turgut pashén pér vazhdimin e ekspedités ushtarake né
pjesé t€ tjera té vilajetit té Kosovés, t¢ Shqipérisé Veriore dhe
até t€ Mesme me ané t& s cilés synonte t& nénshtronte popullin
shqiptar, té shuante ¢do ide pér ¢lirim kombétar. Por nuk do t'ia
arrinte q€llimit. Papajtueshméria midis shqiptaréve dhe turqve
t€ rinj vazhdonte t€ thellohej ¢do dité e mé shumé. Lévizja
antiosmane, e cila filloi né fund té 1908 e qé u konkretizua me
kryengritjen e vitit 1910, shqetésoi qeveriné osmane. Sipas
Ministrit t€ Luftés, ajo ishte ndryshe nga ato t&€ méparshmet si nga
karakteri, intensiteti dhe veganérisht me objektiva krejtésisht té
tjera.

Kryengritja e vitit 1910 ishte edhe njé pérvojé e madhe
pér té gjitha forcat drejtuese té Lévizjes Kombétare. Dobésité
e demonstruara né planin organizativ té kryengritjes dhe
vecanérisht gjat€ zhvillimit té€ veprimeve luftarake, duhet
t’u shérbenin atyre q€ né t¢ ardhmen té bénin pérpjekje pér
té véné lévizjen mbi baza té njé programi politik kombétar,
formimin e njé gendre té vetme udhéheqése pér koordinimin
dhe drejtimin e Lé&vizjes mbarékombétare pér ¢lirim dhe
formim té shtetit shqiptar. Pas déshtimit té kryengritjes, né kété
pérfundim erdhi edhe Isa Boletini. Bashkimin e shqiptaréve ai e
konsideroi si njé ndér faktorét mé té réndésishém qé do t’u sillte
shqiptaréve fitoren né lufté kundér pushtuesve osmane. Kété ai

do ta pérmblidhte me kéto fjalé “Kur t¢ bashkohena té gjithé
shqiptarét kujena e té lidhim ndér vedi njé besé€ shqiptare, do
té jemi té zot. ta pérzemé urdine e turkut jo ma me armé por
edhe me hujt e gardhit™."®

19 AQSH. F.74.D. 4,






